2-сабақ

«XIX ғ. ІІ жартысындағы Қазақстандағы әкімшілік-территориялық реформалар»   тақырыбына әдістемелік нұсқаулық
 (2-сабақ)

Оқу мақсаты: 
7.1.2.1 – дәстүрлі қазақ қоғамындағы өзгерістерді өткен тарихи кезеңдермен салыстыру арқылы анықтау
Бағалау критерийі:
Сыни ойлау мен талдау- Қазақ қоғамына 1867-68 жж әкімшілік реформалар негізінде  енген өзгерістерді өткен кезеңмен салыстырады;
[bookmark: _GoBack]Синтез-   1867-68 жж  патша үкіметі  реформаларының отарлық сипатын  нақтылайды
Тарихи концепт: Өзгеріс  пен сабақтастық

                Зерттеу сұрағы:
Патша өкіметі  тарапынан «бөліп ал да, билей бер» ұстанымы қалай жүзеге асты?

          «1867-1868 жж. патша  реформалары» тақырыбындағы сабақ «себеп  пен салдар» консептісі негізінде құрылған. Оқушыларды осы сабақта басты зерттелетін мәселеге ойларын шоғырландырудан бұрын, өткен материалды еске түсіріп, пысықтап алуға назар аударылады. Оқушыларға «1822-24 жж патша реформалары неге жарамсыз болып қалды?», «1867-68 жж реформалар бойынша Қазақстан неше әкімшілік-аумақтық сатыдан тұрды және қалай аталады?», «1867-68 жж реформалар бойынша Қазақстан жері қандай генерал-губернаторлықтарға бөлінді?», «Генерал-губернаторлықтар неше облысқа бөлінді және қандай?», «Әр аумақтық-әкімшілік сатының басындағы қандай лауазым иелері тұрды?», «Қазақтар қандай лауазым қызметтерін атқаруға құқылы болды?» деген сұрақтар қойылып, жауабы алынады.
        Берілген жауаптардан кейін, бүгінгі өтілетін тақырып алдыңғы сабақ тақырыбының жалғасы екендігі ескертіледі. Енді бүгінгі сабақта оқушылардың 1867-1868 жж. реформаға сәйкес Қазақ қоғамына енген өзгерістерді зерттейтіндігі туралы айтылады. Онан соң сабақ  тақырыбы мен оқу мақсаттары пысықталып, бағалау критерийлері таныстырылады. Осы тұста мұғалім әр тапсырмаға сәйкес бағалау критерийлерін дайындап, оны оқушылар назарына ұсынуды ұмытпаған жөн. 
       
Қосымша тапсырмалар:

1-тапсырма. Тест
1. ХІХ ғ. 60- жылдарында Қазақ жерін басқару жүйесін өзгерту үшін құрылған «Дала комиссиясын» басқарған:
A. И.Бутков
B. А.Безак
C. Н.Крыжановский
D. Ф.Гирс
E. Ф.Гейнс
2. 1865 ж. 5 маусымда ІІ Александрдың әмірі бойынша дайындалды:
A. Өлкені зерттеп білу мәселелері
B. Қазақ феодалдарымен жақын танысу
C. Қазақ ағартушыларының пікірлерін жинақтау
D. Қазақ жерін аралау
E. Қазақ жерін орысша сауаттандыру
3. «Сырдария мен Жетісу облыстарын басқару» туралы Ереже бекітілген жыл:
A. 1865 ж. 11 шілде
B. 1866 ж. 11 шілде
C. 1867 ж. 11 шілде
D. 1868 ж. 11 шілде
Е.     1869 ж. 11 шілде 
3.1867-1868 ж.ж. реформа бойынша қазақ жері неше генерал-губернаторлықтың құрамына кірді:
A. 1
B. 2
C. 3
D. 4
E. 5
4. Орынбор генерал-губернаторлығының құрамына кірген облыстар:
A. Жетісу және Сырдария
B. Ақмола және Семей
C. Жетісу және Семей
D. Торғай және Орал
E. Сырдария және Ақмола
5. 1867-1868 жж. Реформа бойынша Жетісу, Сырдария облыстары қай генерал-губернаторлықтың құрамын енді:
A. Орынбор
B. Түркістан
C. Батыс Сібір
D. Шығыс Сібір
E. Астрахань
6. 1867-1868 жж. Реформа бойынша Ақмола, Семей облыстары қай генерал-губернаторлықтың құрамына енді:
A. Шығыс Сібір
B. Түркістан
C. Батыс Сібір
D. Астрахань
E. Орынбор
7. 1867-1868 жылғы «Ережеге» сәйкес Иранмен, Қытаймен дипломатиялық келіссөз жүргізуге рұқсат берілді:
A. Түркістан генерал-губернаторлығы
B. Орынбор генерал-губернаторлығы
C. Батыс Сібір генерал-губернаторлығы
D. Астрахань генерал-губернаторлығына


2-тапсырма. Салыстыру  кестесі.

	Реформалар
	1822-1824 жж реформалар нәтижесіндегі қазақ қоғамындағы өзгерістер
	1867-1868 жж реформалар нәтижесіндегі қазақ қоғамындағы өзгерістер

	Территориялық-аумақтық
	


	

	Басқару ісінде
	

	

	Шаруашылықта
	

	

	Тұрмыс пен мәдениетте
	


	




3-тапсырма. Абайдың өлең шумағы арқылы дәстүрлі қазақ қоғамында бұрын болмаған өзгерістерді анықтаңыз.
	 [image: ]
	
«Болыс болдым мінеки,
бар малымды шығындап.
Түйеде қом, атта жал, 
қалмады елге тығындап...» 



1. Деректе қандай кілт сөз бар және олар қандай мағынаны білдіреді?
2. Автор қандай ой-пікір білдіргісі келді? Өлең жолындағы  ақпаратты жинақтап, тезис түрінде тұжырымдаңыз.
3. Автор қандай дәлелдер мен дәйектер келтіреді?
4. Дәйектің негізінде қандай жорамалдар орын алды?
5. Деректегі ақпараттың құндылығы неде?
6. Қандай мәселеге қатысты жазылды? Бұл мәселені белгілі бір тарихи жағдаймен байланыстыра аласыздар ма?
7. Бұл дерек аталған тарихи кезеңге қаншалықты сай?


4-тапсырма. Салыстыру кестесі.

	Реформа
	1867-68 жж
	1868-1891 жж

	Ұқсастықтары
	
	

	Өзгерістері
	
	

	Нәтижесі
	
	

	Өзіндік ой-қорытынды

